
IN DIE HOOGGEREGSHOF VAN SUID-AFRIKA

{ APPELAFDELING)

In die saak tussen:

THABO ISAAC KHAOLA  + euvvnvnnennnennnns Appellant
EN
DIE STAAT & i.in it i it i ie s aisnasesnnnans Respondent

Coram: CILLIé, HOEXTER et HEFER, ARR

Verhoor: 17 Augustus 1984

Gelewer: 3 September 1984

UTITTSPRAAK

CILLIé, AR :

Op Dinsdagoggend, 1 Maart 1983, kort

na agtuur het Michael Thaele (die oorledene) en Thaho

Khacla (die appellant) saam in n huurmotor uit Wel-

kom vertrek. Die oorledene was die bestuurder en

die appellant sy enigste passasier. Die veoertuig

was een van n vioot huurmotors wat behoort het aan

n man, in die omgang bekend as Salut; dit was n

Toyota Hi-Ace bussie (hierna die bussie genoem)

en twee naamplate met besonderhede van die eienaar

was aan sy buitekant aangebring. Die appeilant was

tot kort tevore ook n huurmotorbestuurder in Welkom;

hy was in diens van n sekere Kodisang.

n Derde huurmotorbestuurder wvan die

omgewing, Paulos Morapedi, was dieselfde oggend teen

ongeveer twaalfuur op pad van Welkom na Hennenman,

Na aan die laasgencemde dorp kry hy die appellant by

die bussie langs die pad. Die appellant hét hulp
gevra want die motor van die bussie wou nie loop nie.
Morapedi het vasgestel dat die fout by die vergasser
18 en nadat hy ?ie petrolfiltreerder skoonéemaak het,
het die masjien weer gewerk. Op 'n vraag van Morape-
di het die appellant geantwoord dat hy in Salut se
diens was; Morapedi het aan die naamplate gesien dat
die bussie aan Salut behoort. Terwyl hy met die her-
stelwerk besig was, het hy by een geleentheid die bus-
sie se voordeur aan die bestuurderskant oopgemaak.

Aan die middelste stoel, dit is die passasiersitplek
langs die bestuurder s'n, het hy bloed opgemerk,

Hy het.getuig:

"Hierdie bloed was op die sitplek waar

die passasier sit, maar by die om-

gewing wat hy sit was daar nie meer

bloed nie. Net na die kante toe,

jy kon sien dat die bloed daar uitge-

loop het.™
Die bloed was reeds droog gewees. Morapedi het die
appellant gevra waar die bloed vandaan kom en die
antwoord was dat die mense wat hy, die appellant,
die vorige aand opgelaail het, baklei het.

Met sy vertrek het Morapedi ge-

s& die appellant moet voor hom ry "so as daar enige
moeilikheid kom kan ek hom help." Op die pad na
Hennenman het die appellant eers stadig gery en toe
skielik vinniger. Hoewel Morapedi sy motor se

flikkerligte aangeskakel en sy spoed vermeerder

het, kon hy die appellant nie inhaal nie. Hy het

agterdogtig

agterdogtig geréak en die aangeleentheid by die
polisiestasie op Henngnman aangemeld.

Tussen een- en tweeuur die-
selfde Dinsdagmiddag het n jong skoolseun op die
1yk van die ocorledene afgekom. Dit het in lang
gras gelé, ses tot sewe meter van die teerpad af
wat van Welkom na Kroonstad loop; die besondere
plek is sowat 20 kilometer van Kroonstad geleé.

Die eienaar van die plaas waaroor die pad loop, het
die polisie onthied. Hy het ook getuig dat die

vel van die lyk op plekke nerf-af was maar dat daar
in die omtrek geen teken van onlangse gras- of veld-
brande was nie. Die speurdersersant wat later in

die middag die lyk kom haal het, het verklaar dat

dit ten volle gekleed was behalwe dat een voet nie

n skoen aangehad het nie. Omtrent die toestand

van die klere sé& hy:

"Daar was nie baie bloed aan die hemp
nie. Die meeste van die bloed was aan
die broek. Af met die linkerbeen,
dit is die voet wat nie n skoen aange-
had het nie.”

Sy getuienis was verder dat die hemp twee gate gehad
het, een aan die linkerkant van die bors in die omge-
wing van die tepel en die ander net regs van die mid-
dellyn van die liggaam onderkant die ribbes. Hier-
die getuie het ook geen tekens van brand in die om-
gewing of aan die klere van die lyk opgemerk nie maar

wel gesien "dat die vleis op sy liggaam begin afgaan."”

Die distriksgeneesheer, dr F M

Peters, het met die lykskoping twee steekwonde regq
van voor aan die liggaam gevind. Die eerste was

in die linkerbors by die sesde ribspasie; dit het
tot in die hart gedring en sou onmiddellik sterk
bloeding veroorsaak het, so sterk dat dit sou uit-
spuit. Hierdie wond was die oorsaak van die dood.
Die tweede wond was regs van voor onder di;'a ribbhand.
Dit het tot in die maag gedring. Die dood sou
waarskynlik na vyftien minute ingetree het. Die
geneesheer het bevind dat die wapen, dit was n mes,
met die stekery dwars gedraai was. Na die genees-
heer se mening kon die meswonde toegedien gewees het
terwyl die oorledene agter die stuurwiel van die

bussie gesit het; as hulle toegedien was terwyl die

aanvaller en die slagoffer gestaan het, sou hy n
ander vorm van ingangswond verwaqg het. Verder
het hy ook n aantal vry ernstige brandwonde aaﬁ die
lyk opgemerk, aan die nek, bors, boarms en bo-op
die een voet. Daar bestaan, volgens sy getuienis,
n sterk vermoede dat éie liggaam se klere uitge-
trek is, n ontvlambare stof op die liggaam uitgegooi
en ontbrand is, en die klere toe weer aangetrek is.
Die appellant het ongeveer agt-
uur die betrokke aand by sy suster in Namahadistad,
Qwa Qwa, opgedaag. Hy het onverwags en alleen iq
die bussie daar aangekom en aan sy suster gesé dat

hy maar net kom groet het. Hy het ook aan haar ver-

tel dat dit sy voertuig was, dat hy dit gekoop het

vir R8000 en R3000 as n deposito betaal het; die

balans het hy ook reg gehad om te betaal. Hy het

nie by haar corgebly nie en het skynbaar nie daar

klere kom haal nie.

Van Qwa Qwa het die appellant

na die Witwatersrand gegaan.: In die bussie was

n sakkie met geld wat deur die oorledene ingesamel

en gebruik was; die appellant het die geld geneem

om, onder andere, petrol te koop. Die draadloos-

stel wat in die bussie ingebou was, het hy uitge-

haal, verkoop en nie vervang nie. Ongeveer tien

weke lank het hy die bussie as huurmotor aan die

Witwatersrand en tot sover as Zeerust gebruik.

Daar ontmoet hy h ou vriend, Benjamin Tolec, wat

namens die Staat getuig het dat hy en die appellant
saam by-Tolo se ?uers gewoon het. Aan Tolo het hy
vertel dat die bussie aan sy pa behoort. Hy het ook
aan Tolo h slagtersmes gegee om te bewaar. Die lem
van die mes was 15 sentimeters lank en die hef amper
tien sentimeters. Dit is die mes waarmee die corle-
dene doodgesteek is en wat later as bewysstuk in die
Verhoorhof gedien het. Daar was ook sprake van n
knuppel in die. bussie maar dit kon later nie gevind
word nie.

In opvolging van inligting wat
ontvang 1is, het konstabel Patrick Mdhluli van die
Spoorwegpolisie die appellant op Vrydagaand, 13 Mei

1983, by die Johannesburgse stasie opgespoor. Die

bussie was geparkeer op die terrein vanwaar busse
passasiers na die tuislande vervoer. Konstabel
Mdhluli het gewag totdat die appellant in die bus-
sie geklim het en hom toe genader. Op vrae van die
konstabel het die appellant geantwoord dat dit sy
bussie was en dat die dokuménte met betrekking tot
die voertuig by die huis was. Toe het konstabel
Mdhluli die appellant in hegtenis geneem. Volgens
die bussie se afstandsmeter het dit bykans 6000 kilo-
meter afgelé sedert die oorledene en die appellant
Welkom verlaat het. Die'voertuig was erg beskadig
en dit sou ongeveer R1200 gekos het om al die skade

te herstel.

Later, in November 1983, het die

appellant .... / 12







